
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০২
বুয়র স্বাধীনতা।



তাঁহাদিগের পূর্ব্ব বাসস্থানে প্রত্যাগমন করাইতে হইবে, ও অপরাপর যাঁহারা তখনও স্থানান্তরে গমন করেন নাই, তাঁহাদিগকে বাসস্থান পরিত্যাগ করিয়া, স্থানান্তরে গমন করিতে দেওয়া হইবেনা। মনে মনে এই অভিসন্ধি স্থির করিয়া, শাসনকর্ত্তা নেপিয়ার সাহেব পাদরী ফিলিপের সহিত পরামর্শ করিয়া, সমস্ত বুয়রগণকে সেই প্রদেশীয় লোকের অধীন করিয়া দিবার মনস্থ করিলেন। এইরূপ উপায় উদ্ভাবন করিয়া, ঐ প্রদেশীয় সমস্ত স্থান নিম্নলিখিতরূপে বিভক্ত করিয়া দিলেন।

 সেই সময় থাবা বসিগো (Thaba Bosigo) নামক স্থানে খৃষ্টান-ধর্ম্মযাজকদিগের বন্ধু ও পৃষ্ঠপোষক মোসেস্ (Moshesh) নামক এক ব্যক্তি বাস করিতেন। অরেঞ্জ ও কেলিডন (Caledon) নামক নদীদ্বয়ের মধ্যবর্ত্তী যে সকল স্থানে বুয়রগণ তাঁহাদিগের বাসস্থান স্থাপিত করিয়াছিলেন, ইংরাজ-গভর্ণমেণ্ট এখন মোসেস্কেই সেই সকল স্থানের অধিপতি নিযুক্ত করিলেন। পূর্ব্বোক্ত স্থান সমূহের উত্তরাংশে কতকগুলি সেই প্রদেশীয় লোক বাস করিত। বলা বাহুল্য, এই সকল স্থানও মোসেস্ প্রাপ্ত হইলেন। ইহাও স্থিরীকৃত হইল, যে, ইংরাজগণের আদেশানুযায়ী তাঁহাকে চলিতে হইবে, এই নিমিত্ত বাৎসরিক ৭৫ পাউণ্ড বা ১,১২০ টাকা, তিনি ইংরাজ-গভর্ণমেণ্ট হইতে প্রাপ্ত হইবেন।

 মোসেস্কে (Moshesh) যে রাজত্ব প্রদত্ত হইল, তাহার পশ্চিম অংশে প্রায় দুই সহস্র লোক, এডাম কক্ (Adam Kok) নামক এক ব্যক্তির কর্ত্তৃত্বাধীনে বাস করিত। উহারা বিজাতীয় লোক। ইংরাজ, হটেণ্টট্ ও কাফ্রি প্রভৃতি নানা-

	        এই পাতাটি অন্য কোনো ভাষায় উপলব্ধ নয়।

